
ነሀሴ (August) 2012

ውድ የዲሲፒኤስ ተማሪዎች ወላጆች እና ቤተሰቦች፤

ትምህርት ቤት የሚከፈትበት የመጀመሪያው ዕለት ለእኔ የዓመቱ እጅግ አጓጊ እና በጣም ጠቃሚ ቀን ነው። መምህራን እና የትምህርት
ቤት መሪዎች ለከፍተኛ የትምህርት ውጤት መሳካት መንፈሱን አስፍነዋል፣ ተማሪዎችም ወደ የትምህርት ቤቶች ሕንጻዎቻችን ለመማር
ጉጉ ሆነው በመመለስ ከመምህራኖቻቸው ጋር ይገናኛሉ፣ ከጓደኞቻቸውም ጋር እንደገና ወዳጅነት ይጀምራሉ።

እንደወላጆች እና ተንከባካቢዎች፣ ልጆቻችሁን ለአዲስ የትምህርት ዓመት ዝግጁ በምታደርጉበት ሰዓት በእናንተም ለይ የጉጉት ስሜት
እንደሚያሳድርባችሁ ዐውቃለሁ። በመሆኑም እንደ እኔው ለልጆቻችሁ እጅግ ጥሩውኑ ትፈልጋላችሁ።

በዚህ ዓመት ለትምህርት ቤት መጀመር እኔ በተለይ የጓጓሁ ሲሆን ለዚህም ምክንያቱ የዲሲፒኤስ ትምህርት ቤት መሪዎች፣ መምህራን
እና ሠራተኞች ሁሉ፣ በአዲስ፣ የአምስት ዓመት ሥልታውዊ እቅዴ ውስጥ “A Capital Commitment.” በሚል የነደፍኩትን ጠቃሚ
ተግባር እየጀመሩት ነው።

የ Capital Commitment፣ እድገትን ለማፋጠን እና ዲሲ የሕዝብ ትምህርት ቤቶችን፣ ከፍተኛ ጥራት ወደ አላቸው፣ የጠቅላላ ማኅበረሰቡን
እምነት እና አለኝታነት ማትረፍ የሚችሉ ብሩህ አንጸባራቂ የትምህርት ዲስትሪክት ለማራመድ እና ለመገንባት የሚያስችል ጥርጊያ ጎዳና ነው።
እቅዱም ለተማሪዎቻችን የትምህርትን ጥራት እያሻሻልን መሆናችንን የሚያረጋግጡ አምስት ግልጽ ግቦችን ለይቶ የሚያመለክት ብቻ ሳይሆን፣
የት ለመድረስ በትክክል ምን እያከናወንን እንደሆነ ለመረዳት እና ለልጅዎ የዓለም ደረጃውን የጠበቀ ትምህርት በመስጠት አኳያ የእድገት እር
ምጃችንን በበለጠ በትክክል የሚለካ ነው።

በዚህ የትምህርት ዓመት በርካታ ሥራዎች ከፊታችን ተደቅነው እንደሚጠብቁን ዐውቃለሁ። ሆኖም የጋራ ግባችን ከሆነው - የተማሪዎ
ቻችን የትምህርት ስኬት ጀርባ ሁላችንም ከቆምን ማናቸውንም ፈታኝ ሁኔታ እንደምንወጣው ዐውቃለሁ። ከዚህም የበለጠ የላቀ ጉዳይ
አይኖርም።

ለኮሌጅ፣ ለሙያ እና ለሕይወት ስኬታማነት፣ ተማሪዎቻችንን ዝግጁ ለማድረግ፣ ጠንካራ ጥረት ለማድረግ እና አንድ ላይ ከእርስዎ ጋር
አብሮ ለመሥራት በጉጉት እጠብቃለሁ። ይህን እንዴት ተግባራዊ ማድረግ እንደምንችል፣ የበለጠ ለማወቅ ከፈለጉ፣ ለዚህ ማኅበረሰብ
ስለታደሰው ቁርጠኝነት ተግባራችን አጭር ቪዲዬ ለመመልከት እባክዎን http://dcps.dc.gov/2017 ገጽን ይቃኙ።

ከዲሲፒኤስ ጎን በመቆምዎ እና ለስኬቱም ላበረከቱት አስተዋጽዖ በጣም አመሰግናለሁ። ለሌላ የትምህርት ቤት ስኬታማነት መከፈት
በጉጉት እየተጠባበቅሁ 2012-13 የላቀ ፍሬያማ የትምህርት ዓመት እንዲሆንልዎ መልካም ምኞት እመኝልዎታለሁ።

ከልባዊ ሠላምታ ጋር፤ 

Kaya Henderson
ቻንስለር

